
ژنان گلەیی لە پیاوان دەكەن 
لەپێشكەش نەكردنی دیاری

دیاری واتە بەخشینی شتێك بۆ دوپاتكردنەوەی خۆشەویستی بۆ بەرامبەرەكەت یان دروستكردنی پردێكی 
پێوەندی لە نێوان دووكەس مەرج نییە دیاری پێویست بێت پارەی زۆری تێبچێت، گرنگ ئەوەیە ببێتە 

هۆی دروست بوونی رووحی خۆشەویستی بەتایبەت لە نێوان هاوسەران.

تائێستا هاوسەرەكەم دیاری پێشكەش 
نەكردووم

ك������ەژاڵ ئەحم������ەد ژن������ی ماڵەوەیە و 
تەمەنی 50 س������اڵە، ماوەی30 س������اڵە 
ژیانی هاوسەرگیری پێك هێناوە تا ئێستا 
هاوسەرەكەی دیاری پێشكەش نەكردووە و 
دەڵێت »بیرم نایەت هاوسەركەم دیارییەكی 
بۆم هێنابێت، كەچی من دووجار دیاریم 
ب������ۆ بردووە و جارێك بۆیانباخم بۆ كڕی، 
ج������اری دووەمیش تیش������ێرتێكی بەدڵی 
خۆم بۆ برد، بەڵام ئەو بەهیچ ش������ێوەیەك 
گرنگی بەو بابەتانە نادا، كە دیاریش������م 

ب������ەردەوام  دەبرد  بۆ 

بەساردی 
وەڵامی دەدامەوە و بەلایەوە ئاس������ایی 
بوو خۆش������حاڵی خ������ۆی دەرنەدەبڕی«. 
كەژاڵ وتیشی »ئێستا منیش لە بردنی 
دیاری بۆ ئەو بە پێویست نازانم، چونكە 
لە تەمەنی گەنجی گۆڕینەوەی دیاری 
لای ئێم������ە مانایەكی نەب������ووە تازە بەو 
تەمەنە پیرییە هەر هیچ مانای نییە«.

لانە رەشید پێنج ساڵە شووی كردووە، 
پێوای������ە گۆڕینەوەی دیاری لەناو ژیانی 
هاوس������ەرگیری زۆر گرنگە، بەڵام ئەو 

لەگ������ەڵ مێردەكەی تەنی������ا بەهۆی 
بۆنەیەك دیاری دەگۆڕنەوە 

بەتایبەت لە كاتی 
جەژنی هاوسەرگیری، واتە یادكردنەوەی 
ئەو رۆژە )عید زواج( دیاری دەگۆڕنەوە، 
لانە دەڵێت »هاوس������ەرەكەم لە بۆنەی لە 
دای������ك بوون و ل������ە رۆژی 8 مارس واتە 
رۆژی ئافرەتان دیاریم پێشكەش دەكات، 
ئەوی������ش بەخۆم بە زۆر فێرم كرد ئەگینا 
هەرگیز لە خ������ۆوە دیاری بۆم نەدەهێنا، 
هەرەوەه������ا منی������ش بە هەمان ش������ێوە لە 
رۆژی لە دایك بوون������ی ئەو دیاری بۆ 

دەكڕم«.

لە ئەوڕوپا زۆربایەخ بە ڕۆژی 
یادكردنەوەی هاوسەرگیری دەدەن

زانیار مەحمود ئ������ەو پیاوێكی خێزاندارە 
كە 7 س������اڵە ژیانی هاوس������ەرگیری پێك 
هێناوە ئەمس������اڵ لە س������وید گەڕاوەتەوە و 
وتی »لە دەرەوە ژیانم بەسەر بردووە، ئەوان 
گرنگیەكی زۆر بە رۆژی هاوس������ەرگیری 
و یادكردن������ەوەی دەدەن، ئەگ������ەر هەرگیز 
بیریان نەبێت دیاری بۆ هاوسەرەكەیان ببەن 
لەو رۆژە لە ش������وێنێكی تایبەت بە جلێكی 
نوێ دیاری پێشكەشی یەكتری دەكەن«. 
ئەو پیاوە وا هەس������ت دەكات لە 
ژن  هاوس������ەرگیری  ژیانی 
كۆمەڵگەی  پیاوەكانی  و 
ئێمە زۆر جیاوازن لەگەڵ 
ئەوان������ەی دەرەوە و دەڵێت 
»ئ������ەو رۆژە پیرۆزە لای 
ئەوان و لەبیر ناكرێ، لەو 
كاتەی لە دەرەوە گەڕاومەتەوە 
پێشكەشكردنی  فێربووم  منیش 
هاوسەرەكەم چەندە  بۆ  دیاری 
هەیە  باش������ی  كاریگەریەكی 
لەس������ەر پێوەن������دی نێوانمان و 
زیندوو  سۆز  و  خۆشەویستی 

دەكاتەوە«.

دیاری پێشكەش كردن بەیەكتر پێوەندی 
خۆشەویستی زیاتر دەكات

محەمەد س������لێمان تەمەنی 23 ساڵەو 
دەڵێت »ماوەی دووس������اڵە خۆشەویستم 
هەیە. مانگی جارێك دیاری پێشكەش 
دەكەم، ئەویش زۆرجار دیاریم پێشكەش 
دەكات، چونكە پێوەندی خۆشەویستیمان 

زۆرتر دەبێت.
صەباح عەبدوڵا پیاوێكی تەمەن 70 
س������اڵە و دوكان������دارە و دوو ژنی هێناوە 
و دەڵێت »ژن������ی یەكەمم مرد و دیاریم 
پێش������كەش نەكرد هەر بە خەیاڵیش������م دا 
نەهات رۆژێك پارچە قوماش������ێكی بۆ 
ببەم، ب������ەڵام دوای ئەوەی ژنی دووەمم 
هێنا ئ������ەو زیرەك بوو توانی وابكات من 
دیاری پێشكەش بكەم، خۆی فێری كردم 
كە هەموو مانگێك دیاری بۆ بكڕم، بۆیە 
پێم باش������ە ئافرەتان خۆیان لەو بابەتانە 
دەستپێش������خەربن، چونكە لێزانترن ئەوان 
بۆئ������ەوەی پیاوەكانیان فێربكەن هیوادارم 
هەموو ئ������ەو گەنجانەی ت������ازە ژیانی 
هاوس������ەرگیری پێك دێنن تا بەتەمەندا 
دەچن دیاری گۆڕین������ەوە لەبیرنەكەن و 
وەكو من نەكەن تەمەنی گەنجی بەبێ 

خۆشەویستیەكی بەتین بەسەر ببەن«.

 دیاری پێشكەش كردن و گۆڕینەوەی 
دیاری لەڕووی ئایینی ئیسلام بەپێویست 

دانراوە
مامۆستای ئایینی مەلا كاوە فارس دەڵێت 
»هەندێك رەوش������ت و ك������رداری جوانی ئایینی 
ئیسلام هەیە بەداخەوە ئێمەی موسڵمان جێبەجێی 
ناكەین، لەڕووی ش������ەرعەوە دیاری پێشكەش 
كردن و گۆڕینەوەی دیاری لە ئایینی ئیسلام 
بە پێویس������ت زانراوە تاوەكو لە فەرموودەیەكی 
پێغەمب������ەر )د.خ( دەفەرمووێت )تهادو تحابو( 
واتە دیاری پێشكەش������ی یەكتر بكەن بۆ ئەوەی 
خۆشەویس������تی لە نێوانتان زیاتر بێت، بەردەوام 
نابێت  لەنێوان هاوسەران،  بەتایبەتی  زیندووبێت 
ئەو خۆشەویستیە لە ناخیان بشارنەوە، پێویستە 
لە رێگەی پێشكەشكردنی دیاری خۆشەویستی 
خۆیان بۆ یەكتر دەرببڕن، واتە دروستبوونەوەی 

ئاشتییە لەناو هەموو خێزانێك«. 
بەه������زاد محەمەد توێ������ژەری كۆمەڵایەتی 
پێیوای������ە ئ������ەو بابەت������ە هێش������تا ماوەیەتی لە 
كۆمەڵگەی ئێمە ببێت������ە دیاردە، چونكە لەناو 
هەندێك خێزانی كورد كۆمەڵێك كێشە هەیە كە 
ئەو بابەتە سۆزیانەی لایەنی ژیان لەناو دەبات 
وەكو پیاو س������الاری ئەمە وای لێدێت پیاوەكە 
بەردەوام پێشكەشكردنی دیاری بۆ ژنەكەی بە 
پێویست نەزانێت، ئەو توێژەرە دەڵێت »پێویستە 
دەزگاكان������ی راگەیاندن هەوڵ������دەن خەڵكی لەو 
لایەن������ەی ژیان ش������ارەزا بكەن و رۆش������نبیریان 
بكەن و بەرنامەی تایبەت هەبێت لە كەناڵەكان 
ب������ۆ ئەوەی هەر دای������ك و باوكێك ك������ە زانیان 
گۆڕینەوەی دیاری چەندە مانایەكی پیرۆزی 
هەیە لە ژیانیان، ئەوكات بۆ منداڵەكانیش������یان 

روون دەبێتەوە و فێردەبن بۆ داهاتوویان«. 

حـــەزكــردنــی ئــافـرەتـانی      دووگیان بۆ زانینی ڕەگەزی كۆرپەلە

هرە
 بە

ئا:

تاقیگەكان������ی س������ۆنەر رۆژانە جمەی 
دێت لەو ژن������ە دوو گیانانەی دەیانەوێ 
زوو نهێنی نێو سكیان بزانن و پزیشكێكی 
سۆنەریش بەپێی قسەی دكتۆرە ڕوخۆش 
كەپسپۆری نەخۆشیەكانی ئافرەتانە دەڵێت 
»ژنان هەر لە یەكەم مانگی سكپڕیانەوە 
دێن بۆ س������ۆنەر تا بزانن كۆرپەكەی نێو 
س������كیان كوڕە یان كچ »ل������ە كاتێكدا بە 
چ������وار مانگ رەگەزی كۆرپەلە بەهۆی 
ئامێری س������ۆنەر دەردەكەوێ«. ئامێری 
سۆنەریش ئامێرێكە جگە لەوەی چەندین 
حاڵەتی نەخۆش������ی لەوانەش بوونی بەرد 
لە گورچیلە و چەند نەخۆشییەكی دیكە 
دەستنیش������ان دەكات، لە هەمانكاتدا ئەو 
كۆرپەلەی  رەگ������ەزی  دەتوانێ  دەزگەیە 
نێو س������كی دایكیش ل������ە مانگەكانی 
دەستنیشان  س������كپڕییەوە  سەرەتای 

بكات.
دانیشتبێت  ئەگەرمنداڵەكە 
ئەوكاتە باشتر دەردەكەوێت 

كچە یان كوڕە
رووخۆش  دكت������ۆرە 
بەوەش������دا  ئاماژەی 
»لەكۆمەڵگ������ەی 
ت������ی  جا نە
ی،  ز ا خ������و خێر
رۆژانە چەندین 
س������ۆنەر ب������ۆ 
ژن������ان ئەنجام 
و  دەدات 
شارەزاییەكی 
ل������ە  باش������ی 
ت  و كە ڵسو هە
سروش������تی  و 
ژنان������ە  ئ������ەو 
كردووە  پەی������دا 
س������ۆنەر  بۆ  كە 
س������ەردانی  كردن 
دەكەن. ئەو پزیشكە 
ژنان  »زۆربەی  دەڵێت 
لەمانگی یەكەمەوە دێن بۆ 
سۆنەر كردن تا بزانن ئەوەی نێو 
سكیان كوڕە یان كچە، بەڵام بەپێی 
پێوەری پزیشكی تا سكەكە نەبێتە چوار 

تێ���ك  كا
كچ دەچێت���ە قۆناغی 

هاوس���ەرگیری س���كی دەبێت. 
زوو ح���ەز دەكات بزانێ���ت منداڵی 

یەكەمی كچە یان كوڕە، چونكە یەكەم 
منداڵیەت���ی. هەروەها پس���پۆرانی بواری 
س���ۆنەر ئاماژە بەوە دەدەن كە ژنانی سكپڕ 
زۆر پەلە دەكەن بۆ سۆنەر كردن و لە مانگی 
یەكەمی سكپڕییانەوە سەردانی پزیشكی ئەو 
بوارە دەكەن، زۆرجاریش گوشار دەخەنە سەر 
پزیشكان كە زوو ئەنجامی سۆنەرەكەیان 
ب���ۆ ئاش���كرا ب���كات. س���ەبارەت ب���ەم 
بابەت���ە بەپێویس���تمان زان���ی ڕاو 

بۆچوون���ی چەن���د كەس���انێك 
وەربگرین.

حـــەزكــردنــی ئــافـرەتـانی      دووگیان بۆ زانینی ڕەگەزی كۆرپەلە
مانگ نازانرێ كوڕە یان كچ، بەڵام جاری 
وا هەیە ئەگەر منداڵەكە باش دانیشتبێت 
زووتر لەو كاتە دەردەكەوێت، رۆژانە 25 

سۆنەر بۆ ئافرەتان دەكەین«.
 ئافرەت هەیە ئەگەر بزانێت منداڵەكەی 
ناوسكی كچە رەنگە هەوڵ بدات لەباری 
بچووێنێ، یان گوێ ناداتە تەندروستی 

كۆرپەكەی
 دكتۆرە ڕووخۆش وەك باس������ی دەكات 
و دەڵێ������ت »ژنان ئێس������تا زۆر بەپەلە لە 
سۆنەر كردن دەكەن، حەز دەكەن هەرچی 
زووە ئەنجامەكەی������ان پێ بڵێی، زۆربەیان 
ئەگەر پێیان بڵێی سكەكەت كچە روویان 
گرژ دەب������ێ و پێیان ناخ������ۆش دەبێ«. 
زۆرج������ار ئەوان ناچار دەبن كە ئەنجامی 
راس������ت بە ژنەكە نەڵێن »چونكە ئەگەر 
راس������تییەكەیان پێ بڵێی������ن بە تایبەتیش 
ئەوان������ەی ح������ەز ناكەن كچی������ان ببێ، 
تووش������ی دوو دڵی دەبن، باری دەروونیان 
لەسەر  كاریگەری  ئەوەش  دەش������ڵەژێ، 
كۆرپەلە دەبێ، بەڵام ئەوان بە سۆنەرێك 
دڵیان ئاو ناخواتەوەو لە چەندین ش������وێن 
س������ۆنەر دەكەن ب������ۆ ئ������ەوەی ئافرەتی 
دووگیان خەم نەخ������وات یان دڵ تەنگ 
نەبێت، رەنگ������ە ببێتە هۆی لەبارچوونی 
منداڵەكە، بەڵام زۆر داوامان لێ دەكەن 
پێیان بڵێن. بۆ كوڕ واناكات خۆی رێكتر 
دەكات ئەمەش كارێكی زۆر خراپە دەی 
كەین، بەڵام ئافرەتیش هەبووە هاتووە زۆر 

حەزی كردووە كچی ببێت«.
هەزار  هەیە  ئاف������رەت  هەندێكجاریش 
س������وێند دەخوات دەڵێن بەخ������ودای ئێمە 
دڵتەن������گ نابین ئەگەر ك������چ بێت، یان 
دەڵێن ئێمە لە نەخۆشخانە ناچینە دەرەوە 
ئەنجامەكەم������ان نەدەیتێ، یاخود دەڵێیت 
ئێم������ە دەزانین س������كەكەمان كچە، بەس 
هەر ح������ەز دەكەین س������ۆنەر بكەین. كە 
راس������تییەكەیان پێ دەڵێی پێی دڵتەنگ 

دەبن«.
هەر چەن������دە ژنان پتر ح������ەز لە كچ 
دەكەن، بەڵام ئەو ژنانەی بۆ ئێمە دوان و 
پسپۆرانی بواری سۆنەریش ئاماژە بەوە 
دەدەن، كە ژنانی ئێستا زیاتر حەز دەكەن 

كوڕیان ببێ نەك كچ

شوكوریە قادر، هەر كاتێك دوو گیان 
ببێ، ئەگەر بزانێ كۆرپەكەی نێو سكی 
ك������وڕە زۆر پێی دڵخ������ۆش دەبێ، بەڵام 
ئەگ������ەر كچ بێ وا نییە. ئەو ژنە كە 8 
ساڵە ش������ووی كردووەو ئێستا 3 منداڵی 
هەیە )2 كوڕ و 1 كچ( چوار مانگیشە 
دووگیانە. لەی���ل��ا لە یەكەم مانگی دوو 
گیانییەك������ەی چووەت������ە لای دكتۆر بۆ 
ئ������ەوەی بزانێ منداڵەكەی نێو س������كی 
چییە، بەڵام دكتۆر پێیوتووە بڕۆ دوای 
چوار مانگی دیك������ە وەرەوە، ئەو دوای 
ماوەیەك چاوەڕوانی س������ۆنەری كردووەو 
لەب������ارەی ئەنجامەك������ەی وتی »ئەگەر 
دكتۆر بیوتبایە كوڕە لە خۆشیان دەفڕیم، 
بەڵام ك������ە وتی كچە زۆر پێی دڵتەنگ 
ب������ووم، هەرچەندە هاوسەرەكەش������م لای 
ئاساییەو جیاوازی ناكات، تازە چی بكەم 
خوا داویەتی، دەبێ سوپاسی خوا بكەم و 

ئێستا یەكسان بوون لەگەڵ كوڕەكان«.
ژنان لەبەر پەلە ك������ردن متمانەیان بە 
پزیش������كانی كورد نەماوەو شەڕ لەگەڵ 
ئامێری س������ۆنەر دەكەن و حەز دەكەن لە 
یەكەم رۆژی دوو گی������ان بوونیان بزانن 
كوڕی������ان هەڵگرت������ووە یان ك������چ. تامان 
جەمال، ك������ە دوو مانگە دووگیانە و لە 
نەخۆش������خانەی رزگاری نۆرەی گرتبوو 
بۆ سۆنەر كردن، كەوتە گلەیی كردن لە 
پزیشكی كوردو وتی »تا ئێستا زیاتر لە 
20 جار سۆنەرم كردووە دكتۆرەكان دەڵێن 
جارێ هیچ دی������ار نییە، بەڵام دكتۆری 
ئێمە هیچ نازان������ن، دكتۆری ئەوروپا لە 
25 رۆژی بۆی������ان دەردەكەوێت كە كوڕە 
یان كچ������ە«. ئەو ژنە وتیش������ی »دڵم 
دەوەس������تێ تا بزانم كۆرپەكەم كوڕە یان 

كچ«.
زۆربەی ئافرەت������ان لەبەر دڵی منداڵە 
تاقانەكانی������ان دەچن یان بۆ دڵنیابوون لە 

سەلامەتی منداڵە تازەكانیان
خاتوو س������اماڵ محەمەد یەكێكە لەو 
ئافرەتانەی كە 11 ساڵە ژیانی هاوسەری 
پێك هێن������اوەو خاوەنی 2 كچ������ە دەڵێت 
»لەهەردوو سكم چووم بۆ سۆنەركردن، 
یەكەمی������ان لە 7 مانگی چ������ووم لەبەر 
ئەوەی ئەو كاتی وا گرنگی بە س������ۆنەر 

نەدەدرا، حەزیش������م لێب������وو بێم بڵێن كچە، 
چونكە كچم خۆش دەوێت، بەڵام ژن هەیە 
سۆنار  دووگیانییەكەی  مانگی  لەیەكەم 
دەكات و كۆمەڵگ������ەی ئێمە بەگش������تی 
كوڕی������ان دەوێ زۆربەی ئافرەتەكان دەڵێن 
لەبەر پیاوەكانیان س������ۆنەر دەكەن، چونكە 

ئەوان دەیانەوێ بزانن كوڕە یان كچە«.
 هاوسەرەكەش������م زۆر زۆری پێ خۆش 
بوو كە ك������چ بێ، دووەمیش كچ بوو من 
هەر یەك منداڵم دەویست، كچەكەم هانی 
دام كە كچی دووەمم ببێ هەر كات چاوی 
بەمنداڵ دەكەوت دەگریاو دەیگوت منیش 
برایەك یان خوشكێكم دەوێ، سۆنارەكانی 
هەولێریش باش������ن تاقیگ������ەكان عەیبیان 

نییە«.
خاتوو سامالأ دوو گیانەو دەڵێت »كە 
س������ۆنارم كرد دكتۆرە وتی سكت هەیە، 
ئەو كات پێم ناخ������ۆش بوو، چونكە خۆم 
نەس������اغ بووم و بەگومان بووم لە ساغی 
منداڵەكەم دكت������ۆرەش بۆ دڵنیا بوون زوو 
زوو دەیناردم بۆ س������ۆنەرو پشكنین، من 
وەك خۆم حەزم نەدەكرد سۆنار بكەم، بەڵام 
دكتۆرە ناردمی لەوە دەترس������ام س������ەقەت 
بێ و نەمدەپرس������ی كچە ی������ان كوڕە من 
تەنیا دەمویس������ت بزانم تەواوە یان نا هەر 
لەبەر كچەكەم پرسیم كوڕە یان كچە ئەو 
زۆری پێ خۆش بوو خوشكێكی لەگەڵ 

بێت«.
زۆربەی ئافرەتان چێژ لەزانینی نهێنی 
سكیان وەردەگرن، مەرج نییە لایان كوڕە 

یان كچە
دەریا ماوەی 6 س������اڵە شووی كردووەو 
خاوەن������ی 2 كوڕە، ئەو دەڵێ������ت »كاتێك 
دووگیان دەبم دەچم بۆ سۆناركردن بۆلای 
دكتۆر، هەردووجاریش س������ۆنارم راس������ت 
دەرچووە، دكتۆر پێی وتم كوڕە هەرچەندە 
ح������ەزم لە كچە بەڵام هەر پێی دڵ خۆش 
بووم. هاوسەرەكەشم بەلای گرنگ نەبووە 
چ كوڕ ب������ێ چ كچ بێ، بەڵام هەر دڵ 
خۆش بووە، چونكە منداڵ خۆشەویستە. 
ئێم������ە هەندێك  س������ۆناركردن كردن لای 
جار راس������تە و هەندێ جار بەپێچەوانەوە 

دەردەچێ، بەڵام زۆربەشیان راستن«.

سروش������تی ژیان و ژیانكردن بەش������ێوەیەكە كە 
مرۆڤ پێویستی بەزۆربەی كایەكانی ژیان هەیە 
بەژیان  ئاڕاستە  تەندروست  بەشێوەیەكی  بۆئەوەی 
ب������دات و بتوانێت وەكو سروش������تی گش������تی ژیان 
ئەمیش بژێت،بێگوم������ان ژیانكردن و گرتنەبەری 
رێگەكانیش������ی هەروا ئاس������ان نین و هەندێكجار 
گرف������ت و رێگریيەكان دەبنە لەمپەڕ لەبەردەمیدا، 
جاری واهەی������ە ڕێگریيەكان پێوەن������دی بەخودی 
تاك������ەوە هەیە و دەبێت ئەو كەس������ە خۆی بتوانێت 
بەهەوڵی جددی خۆی بەس������ەریدا زاڵبێت، جاری 
واش هەیە رێگریيەكان گەورەترن و پێویس������تی بە 
زەمەنی م������ەودا درێژتر و قوربانیدانی زیاتر هەیە 

بۆبەدەستهێنانی ئامانج.
مەلەوانگە یەكێكە لەو ش������وێنانەی كە بەشێك 
لە پێداویس������تیە جەستەییەكانی مرۆڤی تیا بەدی 
دێت، بەڵام هەندێك لە گەنجەكان دەس������تیان پێی 
ڕادەگات و ئەوان������ی دی كەمتر یان هەرنا، لەناو 
ئەوانەش������ی كە دەس������تیان پێدەگات بەشێكی زۆر 
كەمیان لە رەگەزی مێينەن كە بێگومان ئەمەش 

هۆكار و فاكتەری خۆی لەپش������تە كە ناوەڕۆكی 
ڕێپۆرتاژەكە بەشداربووان ئاماژەی پێدەدەن.

» زۆربەی مەلەوانگەكان كاتی دیاریكراویان 
هەیە بۆ مەلەكردن كە وات لێدەكات بەتەواوەتی 

چێژ لەمەلەكردن وەرنەگریت«
هەركاتێ������ك ك������ە لادێ و گوندم پێخۆش������بووە 
تەنی������ا لەبەر ئەوە ب������ووە كە زۆرب������ەی كاتەكانم 
بەمەلەكردنەوە بەس������ەر بردووە،ئێستا كە نزیكەی 
10 س������اڵە لە شار ژیان بەس������ەر دەبەم ماوەی 3 
س������اڵە بەردەوام دەچم ب������ۆ مەلەوانگەكان، دەتوانم 
بڵێم مەلەكردن ت������ەواو ژیانی منی داگیركردووە، 
ئەمە وتەی نازم عەبدوڵڵاغەفووری 30 س������اڵە، 
هەروەها بۆچوونیش������ی وابوو مەلەوانگە یەكێكە 
لە پێویس������تیە زۆر سەرەكیەكانی مرۆڤ و دەبێت 
بەش������ێك بێ������ت لەژیانی مرۆڤ ب������ەڵام بەداخەوە 
ئەوەندەی مرۆڤ لە چەمی گوندەكان بەئازادانە 
مەل������ە دەكات ئەوەندە لە مەلەوانگ������ەكان وانییە 
لەبەرئ������ەوەی رووبەری مەلەكردنەك������ە كەمترە و 
زۆرب������ەی مەلەوانگەكانیش كات������ی دیاریكراویان 

هەیە ب������ۆ مەلەكردن كە واتلێ������دەكات بەتەواوەتی 
چێژ لەمەلەكردن وەرنەگریت و باوەڕیشی وابوو كە 
پێویستە ئافرەتانیش مەلەوانگەی تایبەت بەخۆیان 

هەبێت.
» دەڵێن متمانەت بە مەلەوانگەكان نەبێت 

نەوەك كامێرای نهێنیيان دانابێت«
من وەكو كچێكی دانیشتووی ئەم شارە هەموو 
هاوینێ������ك دەچمە مەلەوانگە لەگەڵ دوو هاوڕێی 
پەیمانگەم������دا ئەمە وتەی تارا قادر براخاس- ی 
خوێندكاری پەیمانگەی تەكنیكی سلێمانی بوو، 
وتیشی هەرچەندە كە لەلای هەندێك لە هاوڕێكانم 
ڕەخن������ەم لێدەگرن بەوەی كە دەچم������ە مەلەوانگە 
و دەڵێ������ن مەلەوانگ������ە تەنيا ش������وێنی كوڕانە و 
بەجۆرێ������ك بە عەیبەی دەزان������ن و دەڵێن متمانەت 
ب������ە مەلەوانگەكان نەبێت نەوەك كامێرای نهێنیيان 
دانابێت و دوایی بەهۆی بڵاوكردنەوەیەوە لەرێگەی 
مۆبایل و ئینتەرنێتەوە كێش������ەی كۆمەڵایەتیت بۆ 
دروس������تبكەن، هەرچەندە ئ������ەم بۆچوونە گومانی 
لای منیش دروس������تكردبوو ب������ەڵام دوای ئەوەی 

لە مەلەوانگای ژناندا
كچان لە گرتەی كامیرا دەترسن

وتەی ساڵح س������ەلیم نادری تەمەن 41 ساڵی 
فەرمانبەربوو، سەبارەت بەتێكەڵی كوڕ و كچ 
لە مەلەوانگەكاندا باوەڕی وابوو كەش������تێكی 
ب������اش نیی������ە لەبەرئ������ەوەی لەتێكەڵاوبوونی 
كوڕوكچ لە خوێندنگەكاندا كێشە دروستدەبێت 
كە بەتەواوی جەس������تەی یەكت������ر نابینن ئەی 
ئەگ������ەر لە مەلەوانگەكان بە لاش������ەی یەكتر 

ئاشنابن.
» هەركەسێك بزانێت مەلەكردن چەندە سوودی 

پێدەگەیەنێت ئەوا هەموو ڕۆژێك مەلەدەكات«
دكت������ۆرە مەل������ەك حوس������ێن محەم������ەد وەكو 
پزیشكێكی گەنج بوونی مەلەكردن بەپێویستییەكی 
هەمیش������ەیی ژیانی مرۆڤ������ی دەزانێت و ئەگەر 
لەحەوزی ماڵەكەی خۆی������دا هەفتەی چوارجار 

مەلە ن������ەكات ئەوا وادەزانێت ش������تێكی گرنگی 
لێ ونبووە و دەبێت ل������ە رۆژێكی تردا قەرەبووی 
بكاتەوە، باوەڕیش������ی وابوو كە گەنجێتی مرۆڤ 
لە وەرزش������كردنیدایە و مەلەكردنیش لەو وەرزشە 
زۆر باشانەیە بۆ جەستەی مرۆڤ كەهەركەسێك 
بزانێت چەندە س������وودی پێدەگەیەنێت ئەوا هەموو 
ڕۆژێك مەلەدەكات، س������ەبارەت بەوەش كەكچان 
ش������ەرم دەكەن بچن بۆ مەلەك������ردن وتی كەدەبێت 
كچانی������ش ئەم رێگەیە بگرنەب������ەر بەو مەرجەی 
بزانن كێشەیان بۆ دروست نابێت، پێموایە كەكچان 
زیاتر پێویس������تیان پێیەتی لەبەرئەوەی هەرچۆنێك 
بێت، پیاووكوڕان زۆربەی كات������ەكان لەدەرەوەن و 
جەس������تەیان دەجووڵێت بەڵام كچان وانین و كەمتر 

ئەم دەرفەتەیان هەیە.

رێكخراوی ئەس������تیرەی منداڵان وەك زۆربەی 
دیك������ەی كۆمەڵگەی مەدەنی و  رێكخراوەكانی 
خێرخ������وازی ناحكوم������ی  ) NGO ( ی دوور 
لەسیاس������ەت و قازانج نەویستە، رێكەوتی 4 / 4 
/2004 دامەزراوە .. ب������ە ئامادەبوونی ئەندامان 
و خان������ەوادەی هەندێك لە من������داڵان رێكخراوەكە 
یادی حەوتەمین س������اڵەی دامەزراندنی لەپاركی 
شەهید س������امی عەبدولڕەحمان بەڕێكرد، ئەوەش  
بەسازكردنی كەش������ێكی وێنەكیشان بۆ كۆمەڵێك 
منداڵانی بەهرەمەند بەتایبەتی منداڵە نەخۆشەكان 
ك������ە زۆربەیان كەم ئەن������دام و ك������ەم دەرامەتن و 
بەسەربردنی كاتێكی خۆش بۆیان ، دواتر هەڵواسین 
و نمایشكردنی  بەرهەمەكانیان كەگوزارشتیان لە 
دیمەنەجوانەكانی كوردس������تان و ئاشتی و ئازادی 
ودنی������ای پاكی بێگەردیان دەك������رد بەتایبەتی ئەو 
منداڵەی كە لە زگماكیدا هەردوو دەستی نییە و 
ناوی) مورادە (، توانی بەپێیەكانی وێنە بكێشێت 

و بووە هۆی سەرنج ڕاكێشانی ئامادەبووان، 
 پاشانیش ستافی رێكخراوی ئەستێرە خەڵاتیان 

بەسەر مناڵەكاندا دابەشكردن..
ب������ەو بۆنەیەوە س������ەرۆكی رێكخراوەكە بەڵێنی 

دوپاتكردنەوەی  خزم������ەت بەمنداڵانی تازەكردەوە 
و ل������ە لێدوانێكدا وت������ی )) پیرۆزبایی لەهەموو 
منداڵانی كوردس������تان دەك������ەم چاوەكانیان ماچ 
دەكەم و دەستخۆشی لەهەموو هاوكارانم و هەموو 
ئەو بەڕێزانەی بەخۆبەخش������ی خزمەتیان بەخشییە 
من������داڵان، لەپزیش������كان و راوێ������ژكاران و هەموو 
ئەوانەی هاوكاری و پشتگیری ڕێكخراوەكەمانیان 
كردوە، داواكارین لەحكومەت و لایەنە پێوەندارەكان 
و كۆمپانیاكان و كەسانی دەوڵەمەند زیاتر ئاوڕ لە 

منداڵانی كوردستان بدەنەوە..(( 
ش������ایانی باسە ڕێكخراوی ئەس������تێرە لەماوەی 
ئەو حەوت س������اڵەی تەمەنیدا. تائێس������تا) 48 (
نەخۆش������ی ل������ەدەرەوەی هەرێم چارەس������ەر كردوە 
خێرخوازی  رێكخراوەكان������ی  لەرێ������گای  ئەمەش 
جیهانی وەك پزیشكانی بێ سنوور و دۆستایەتی 
كوردی كەنەدی و ڕێكخراوی سمایل ئۆبەرەشنی 
ئەمریكی، جیا لەوەی بەهۆی لیژنەی پزیش������كی 
سەر بە رێكخراوی ئەس������تێرە ئەوەش بەهاوكاری 
تەندروستی هەولێرەوە،  ڕاستەوخۆی فەرمانگەی 
بەدەیان كەیس������ی ت������ری لەناوەوەی كوردس������تان 

چارەسەركردوە..

منداڵێكی بچكۆلەی بێ دەست لەیادی دامەزراندنی 
ڕێكخراوی ئەستێرە بەپێیەكانی وێنەی كێشا 

لەلای خاوەن������ی مەلەوانگەكەوە دڵنیایان كردینەوە 
كە ش������تی وانییە، ئیتر ئێمەش ب������ەردەوام بووین 

لەچوونمان بۆ ئەوێ.
» دابونەریتی ئێمە رێگە بەوەنادات كە 

كچان بچنە دەرەوە بۆ مەلەكردن«
فەرهاد عەزیز رۆستەم خاوەنی مەلەوانگەی 
فێنك كە لەمەلەوانگەكەیدا كاتەكان دابەشكراوە 
بەسەر دوو كاتی جیاوازدا و بەشێكی بۆ كوڕانە 
و بەش������ەكەی تریشی بۆ كچانە باوەری وابوو 
كە بوونی مەلەوانگە وەكو بوونی سەرچاوەی 
ئاو و هەوا وایە لەبەرئەوەی چەندین نەخۆشی 
مەترس������یدارهەیە كەبەه������ۆی ئەوەی مرۆڤ 
مەلە ناكات یان وەرزشێكی تر ناكات تووشی 
دەبێ������ت، جائیتر چی تیایە كە لە هەفتەیەكدا 
دوو كاتژمێ������ر بۆ مەلەكردن دابنرێت، هەروەها 
وتیش������ی بەداخەوە رێژەی كچ������ان كە دێن بۆ 
مەلەك������ردن وەكو رێژەی ك������وڕان نییە بەپێی 
ئ������ەو ناوانەی كە لە دەفت������ەری تۆماركردنی 
هاتووەكاندایە كە ئەمەش بۆ ئەوە دەگەڕێتەوە 
دابونەریتی ئێمە رێگ������ە بەوەنادات كە كچان 
بچنە دەرەوە بۆ مەلەكردن، یان متمانەیان نییە 
ب������ەوەی كە ئێمە چەندە ل������ە پارێزگاریكردنی 
متمانەی خۆماندای������ن و بۆكاتی مەلەكردنی 
كچانیش ئێمە كارمەندی ژنمان داناوە و هیچ 

پیاوێكی لێ نییە.
» لای ئێمە كات و دەوامی مەلەكردنی 
كچان و كوڕان بەجیایە و هەرگیز كوڕان و 

كچان یەكتر نابینن«
زۆر لەكچان تامەزرۆی ئەوە دەكەن كە بچنە 
مەلەوانگە بۆ مەلەكردن بەڵام زۆر دەترسن لە 
دەوروبەری خۆی������ان و لەبراو باوكیان یان لەوە 
دەترس������ن كە تۆمەتی نابەجێیان بۆ هەڵبەستن 
هەرچەندە لەشاری سلێمانی خانەوادەكان زیاتر 
كراوەترن و بەجۆرێك لەجۆرەكان ئازادانە مامەڵە 
دەكەن ئەمەوتەی ناس������كە ئەحمەد بابەكر بوو 
كە وەكو كارمەندێكی ژن سەرپەرشتی دەكرد 
لەیەكێك لەمەلەوانگەكاندا، هەروەها وتیش������ی 
كەلای ئێمە كات و دەوامی مەلەكردنی كچان 
و كوڕان بەجیای������ە و هەرگیز كوڕان و كچان 
یەكتر نابیین������ن وە باوەڕیش������م نییە كە هیچ 
مەلەوانگەیەك هەبێ������ت كە هەردوو رەگەزەكە 
بەیەك������ەوە تیایدا مەلەبك������ەن بەڵكو جگە لە 
ش������وێنی مەلەكردن بۆ گەورەكان ش������وێنێكی 

تریش هەیە بۆ مناڵان لە هەمانكاتدا.
» تێكەڵی كور و كچ لە مەلەوانگەكاندا 

شتێكی باش نییە«
یەكێك لەوسوودو خزمەتەی كە بەهاووڵاتیان 
دەكرێت بەگشتی و بەتایبەتیش بەگەنجان بوونی 
مەلەوانگەكانە لەبەرئەوەی ئەمە جگە لەوەی 
كە خزمەت بەلایەنی جەستەیی مرۆڤ دەكات 
ئەوا خزمەت بەلایەنی دەروونی گەنجەكانیش 
دەكات ئەمە لەكاتێكدا موراعاتكردنی لایەنی 
دەروونی گەنج������ەكان ئەركی هەموولایەكە بۆ 
ئەوەی تووشی لادانی كۆمەڵایەتی نەبن ئەمە 


